
Har Fernand Etgen
President vun der Deputéiertechamber
19, um Krautmaart
L-1728 Létzebuerg

Létzebuerg, den 29. Oktober 2021
Har President,

Sou wéi d'Chambersreglement et virgesait, biede mir lech, dés parlamentaresch Fro un den Har
Transportminister weiderzeleeden.

An engem Interview, deen de 24. September énnert dem Titel “Opportunities are there for
people who jump on board' an der Zaitschréft “Delano” publizéiert gouf, seet den Direkter vum
“Cluster for Llogistics Luxembourg’ aus, datt dem Har Transportminister seng
Argumentatioun, fir déi sougenannt Gigalinner zu Létzebuerg net zouzeloossen, ob Etude vun
ONGe berout, déi aus dem Joer 2007 stamen. Weider féiert hien aus, datt dés Innovatioun och
eng efficace Méiglechkeet géif duerstellen, fir dem Personalmangel bai de
Camionschauffeuren ze begéinen.

An der Antwert op d'parlamentaresch Fro Nummer 4356 vun den honorabelen Deputéierte
Max Hahn a Gusty Graas huet den Har Minister énner anerem dat hei geschriwwen: “Dés
Késchteverbesserung kéint allerdéngs dozou féieren, dass de Stoossegidderverkéier der
Schinn virgezu kéint ginn, wat kontraproduktiv zu de Gesamtreduktioune wier. Well genau hei
ass unzesetzen, andeems esou Vvill wéi méiglech vum Wuerentransport bei deem laang
Strécke mussen zeréckgeluecht ginn, iwwert d'Schinn gemaach ginn, a just kuerz Strecken
iwwert Strooss realiséiert ginn'.

A weider: “Wat de Reseau vun de Landstroossen ubelaangt ausseruerts an inneruerts,
esou ewéi besonnesch dZoufaartsstroossen zu de jeeweilegen Industriegebidder respektiv
Tankstellen kann zum  haitegen Zaitpunkt keng Ausso duerch en Manktem un
Erfarungswéerter mat esou Gefierer getraff ginn. Et misst op jidder Fall fir all Itineraire, wou
esou Gefierer géife fueren, déi haut eng Spezialgenehmegung brauchen, déi komplett
Streck op déi technesch Restriktiounen (Ldngt Wendekreess, Tonnage, Visibilitéiten, etc.)
wwerpréift ginn'.

An deem Zesummenhang géife mir der Regierung gér dés Froe stellen:

1) Kann den Har Minister déi uewen zitéiert Aussoen aus dem Interview mam Delano
confirméieren? Falls net, kann den Héar Minister dann ausféieren, ob wéi engen
Etuden d'Ofleenung vun de Gigalinner duerch d’'Regierung berout?

2) Wéi steet d'Regierung zum Probleem vum Personalmangel bei de
Camionschauffeuren?

3) Woéieng Ursaache schwatze fir d'Regierung dogéint, fir d'Gigalinner fir d'éischt mol
testweis fir den Transitverkéier an op logistesche Schlésselplazen déi no un de
grousse Verkéiersachse leien, wéi dem Beetebuerger Logistik Zenter an dem
Findel, zouzeloossen? Kéint dem Probleem vun de feelenden Erfarungswaerter an
deem Sénn net och am effikassten duerch eng schréttweis Zouloossung begéint
ginn?

4) WEéi begrénnt den Har Minister d'Positioun vun der Regierung, fir eng u sech
konkurrenzfaeg Technologie, an désem Fall d'Gigalinner, net zouzeloossen, einfach
well se net am Aklang mat politesche gewénschte Projete, an désem Fall der
Emstellung op de Schinnentransport steet? Gesait den Har Minister hei net en
iwwerméissegen Agréff an d'Privatautonomie vun den Entreprisen an doriwwer
raus och e méiglechen Interessekonflikt, well de Staat am Schinnentransport
selwer ekonomesch aktiv ass?

Mat déiwem Respekt,

///_f

—

Jeff Engelen
Deputéierten

Fred Keup
Deputéierten

